
Abstract. Currently, the importance of 3D modeling technology is growing in the process of digitally
reconstructing ancient and historical fortresses in the Khorezm area. The 3D modeling method allows you to
accurately and visually restore historical monuments, reanimate their original appearance. This technology is not
only important for archaeological research and scientific research, but also has an urgent importance in the
development of the tourism industry. This article will give some conclusions on the importance of 3D technologies
in the reconstruction of historical fortresses on the example of scientific research, practical work, experiments and
projects carried out in Khorezm.

Rahimova Zeboxon O‘ktam qizi
Urganch davlat universiteti Tarix ta’lim
yo‘nalishi 3-bosqich talabasi

ilmiy rahbar: Yusupov Axmedjon Shonazarovich
Urganch davlat universiteti “Tarix” kafedrasi dotsenti., PhD

Annotatsiya. Hozirgi kunda Xorazm hududidagi qadimiy va tarixiy qal’alarni ragamli tarzda qayta tiklash
jarayonida 3D modellashtirish texnologiyasining ahamiyati ortib bormoqda. 3D modellashtirish usuli tarixiy
obidalarni aniq va vizual tarzda tiklash, ularning asl ko‘rinishini qayta jonlantirish imkonini beradi. Bu texnologiya
nafaqat arxeologik izlanishlar va ilmiy tadqiqotlar uchun muhim, balki turizm sohasini rivojlantirishda dolzarb
ahamiyat kasb etib bormoqda. Ushbu maqolada Xorazmda olib borilgan ilmiy tadqiqotlar, amaliy ishlar, tajribalar
va loyihalar misolida 3D texnologiyalarning tarixiy qal’alar rekonstruksiyasidagi ahamiyati yuzasidan ba’zi
xulosalar beriladi.

KIRISH
Bugungi kunga kelib mamlakatimizda mavjud tarixiy manzillarni ragamlashtirish orqali
ularni kelajak avlodlarga yetkazish, virtual sayohatlar yaratish va madaniy merosni keng

ommaga tanitish kabi masalalar tobora muhim vazifaga aylanib, tarixchi va arxeologlarga katta
mas’uliyat yuklaydi. Bu borada Xorazm hududida qadimdan mavjud bo‘lgan va bugungi kunda
dastlabki ko‘rinishini tiklash muhim bo‘lgan qal’alar bilan tanishib chigqish hamda qayta
rekonstruksiya qilishda zamonaviy 3D texnologiyasidan foydalanish muhimligini tan olish
kerak.

Qadimgi Xorazm davlati mil.avv. [V asrdan milodiy IIl asrgacha eng qudratli davlatlardan
biri bo‘lgan. Beruniy ma’lumotiga ko‘ra, shu davrda Xorazm hududida 300 dan ortiq shaharlar
bo‘lgan[1; B-231]. Ularning xarobalari bugungi kungacha saqlanib qolgan. Bu ma’lumotni
arxeologik tadqiqotlar ham isbotlaydi. O‘tgan asrning 70-yillar oxiriga kelib 300 dan ortiq
yodgorliklar topilgan bo‘lsa[2; B-40], XX asrning 90-yillar oxirida ularning soni 400 ga
yetgan[3; B-31-32] Xiva, Xazorasp, Ko‘na-Uaz, Qandumgqal’a, Guldursun, Akchaxon qal’a, Katta
Aybuyirqal’a, Voyangan... Kanallarning uzunligi 40-50 km va undan ham ortiq bo‘lgan.
Qal’alarning fortifikatsiyasi, ya’ni mudofaa tizimi nihoyatda mustahkam bo‘lgan. Barcha
qal’alarda nayzasimon shinaklari bo‘lgan ikki yarusli o‘q otadigan yo‘laklar, darvoza oldida
labirint, mustahkam burjlari bo‘lgan. Qadimgi Xorazm davlati chegaralari bo‘ylab chegara
qal’alari bunyod etilgan. 0‘ng qirg‘oq Xorazmda Burli qal’a, Ayazqal’a, kichik Qirqqizqal’a,
Qo‘rg‘oshinqgal’a, Jonbosqal’a, chap qirg'oqda -Akcha gelin, Gaurqal’a, Kangaqirqal’a... Har bir
bunday qal’alar atrofida ochiq shaklidagi manzilgohlar topilgan. Ularda orasida bir bino alohida
ajralib turgan. Uning atrofi uzumzorlar va dalalar bilan o‘ralgan. Bu shu hududning hokimining
yashashgan joyi bo‘lsa kerak. Bu esa, gishloq joylarida tabaqalanish jarayoni bo‘lganligidan
darak beradi. Qo‘rg‘oshingal’adan ko‘p miqdorda yirik xumlar va chuqurchalar topilgan.
Bu uning o‘sha hududning, qishlog jamoasining omborxonasi vazifasini o‘tganligi
aniqlangan [4, B-68-69.].

Qadimgi Xorazm bosib olgan hududda jami mingga yaqin qadimiy qal’alar mavjud.
Ularning aksariyati hali ham kam o‘rganilgan, chunki ular yo‘llardan uzoqda, o‘tib bo‘lmaydigan
qumtepalar va sho‘r botqoqlar orasida, uzoq vaqt qurigan daryolar tubida joylashgan. Ularning
keyingi tadqiqotlari Markaziy Osiyo va Yevrosiyo qit'asi tarixiga oid ko‘plab zamonaviy
qarashlarni o‘zgartirishi mumkin. O‘tgan asrning o‘rtalarida “Ahnenerbo” ajdodlar merosini
o‘rganish bo‘yicha natsistlar jamiyati josuslari arilarning mifologik ajdodlari uyi Asgardni
qidirib topishganda, mintaqa alohida e’tiborni jalb qilgani bejiz emas. Shu bilan birga, sovet
arxeologlariga qal’a devorlari va qum ostida ko‘milgan qadimiy sug‘orish kanallarini qidirish
uchun hatto harbiy samolyotlar taqdim etildi, buning natijasida Qizilqumda o‘zaro bog‘langan
mustahkam inshootlarning butun “mamlakatlari” topildi[5; B-292].

ADABIYOTLAR TAHLILI VA METODOLOGIYA

Mustaqillik yillarida Xorazm viloyati tarixiy va madaniy yodgorliklarining ma’naviyatni
yuksaltirishdagi ahamiyatini o‘rganishga oid adabiyotlar moddiy hamda nomoddiy meros
nuqtai nazaridan kelib chiqgib, ma’naviyat, tarix, arxeologiya, arxitektura, etnografiya,
folklorshunoslik sohalaridagi asarlar va xorijiy tadqiqotchilarning tadqiqotlari tahlil qilindi:
Arxeologlarning ilmiy tadqiqot ishlari mavzu uchun katta ahamiyat kasb etsa-da, ularda asosan
yodgorlik tuzilishi, topilmalar va ularning xususiyatlari haqida ma’lumotlar keltirilgan.
Jumladan, S. R. Baratov, SH. Matrasulov, B. Sadullaev Hazorasp, Xumbuztepa, Meshekli, Uch
o‘choq, Toshqal’a-2 yodgorliklarida, M. Mambetullaev, G’ Xo‘janiyazov, N. Yusupov, R.
Abdirimov, SH. Matrasulov, Q. Sobirovlar Xiva, Hazorasp, Zorliq eshon kabi yodgorliklarda
arxeologik qazish ishlarini olib borib, tadqiqot natijalarini ilmiy maqola va tezislar shaklida

e’lon qilgan.0zbekistonda arxitektura va ta’mirlash bilan bog‘liq ayrim masalalar soha
mutaxassislari tomonidan olib borilgan ko‘p yillik ilmiy tadqiqotlarda oz ifodasini topgan.
Me’'morchilik sohasi mutaxassisi M.Ahmedov me’moriy obidalariga bo‘lgan munosabat hamda
ta'mirlash ishlarini yoritgan [6; B-79].

MUHOKAMA

Xorazmning tarixini yoritishda katta hissa qo‘shgan arxeolog olim S.P.Tolstov
1937-yildan Xorazm hududida arxeologik izlanishlarni yo‘lga qo‘ygan. Uning boshchiligidagi
Xorazm arxeologiya-etnografiya ekspeditsiyasi qum barxanlari ostida yotgan Xorazmning
ibtidoiy davri tarixini yoritishda ko‘plab asosli manbalarni amaliyotga tortiq etgan. U
izlanishlari davomida ko‘plab ashyolar, manzilgohlar, gal’alarni ochib o‘rgangan. Shu
davrgacha noma’lum bo‘lgan 200 ta gal’a, o‘n bir ming kvadrat metr maydonda, yer qarida bir
necha ming yillardan buyon yotgan antropologik, arxeologik ashyoviy dalillar, ibtidoiy jamoa,
quldorlik davri, gadimiy Xorazm davlatining paydo bo‘lishi, yuksalishi va yemirilishiga doir
ashyoviy topilmalar tarix fanida yangilik bo‘ldi [7, C. 7]. 20-asrning 30-yillarigacha, ya’ni
qazishmalar boshlanganda, S.P. Tolstov, bu qadimiy mamlakat haqida juda kam narsa ma’lum
edi. Ammo qazishmalar natijalari barcha kutilganidan ham oshib ketdi. Xorazmda olib borilgan
tadqiqotlar, shuningdek, mavjud yozma manbalarni o‘rganish shuni ko‘rsatdiki, bu hududda
shaharlar deb ataladigan 64 ta arxeologik yodgorlik mavjud. Bugungi kunda ular asosan
vayronaga aylangan[8; B-415].

Xorazm vohasi — Markaziy Osiyo sivilizatsiyasining eng qadimiy markazlaridan biri
sanaladi. Ushbu hududda gadimda shakllangan gal’alar — Topraqqgal’a, Ayazqal’a, Qiyotqal’a,
Jonboshqal’a va boshqa yodgorliklar — bugungi kunda faqat tarixiy va arxeologik obyekt
sifatida emas, balki xalq xotirasining, madaniy o‘zlikning timsoli sifatida ham katta ahamiyat
kasb etadi. Biroq, ularning aksariyati asrlar davomida tabiiy omillar (shamol eroziyasi, iglim
o‘zgarishlari) va antropogen ta’sir (inson faoliyati, ekspluatatsiya, e’tiborsizlik) natijasida jiddiy
yemirilgan. Ko‘plab qal’alar va arxitektura obidalari hozirda faqat xarobalar holida bo'lib, ularni
tiklash yoki tiklamaslik masalasi doimo murakkab muhokamalarga sabab bo‘lib keladi. Klassik
restavratsiya usullari kop holatda asl holatni tiklashda yetarli aniqlik bera olmaydi yoki tarixiy
hagiqatdan uzoqlashish xavfini tug'diradi. Shunday sharoitda, zamonaviy texnologiyalar —
xususan, 3D modellashtirish texnologiyasi tarixiy yodgorliklarni virtual tarzda tiklash, tahlil
qilish va saqglab qolish yo‘lida innovatsion yechim sifatida ilgari surilmoqda.

Orta Osiyoda tarixni rekonstruksiya qilish jarayonlari XX asrning 30-yillaridan
boshlangan. Bu o‘lkada olib borilayotgan arxeologik tadqiqot ishlari bilan bog‘liq bo‘lgan.
Arxeologik tadqiqot ishlari va yozma manbalardagi ma'lumotlarni taqqoslash orqali tarixiy
rekonstruksiya ishlarini olib borishgan. Xorazm arxeologik - etnografik ekspeditsiyasi rahbari
S.P.Tolstov tarixni rekonstruksiya qilishda arxeologik ma’lumotlar bilan bir qatorda etnografik
ma’'lumotlar ham muhim rol o‘ynashini ta’kidlangan. V.M.Masson arxeologiyada tarixiy
rekonstruksiya masalalarini metodologik uslublarini ko‘rsatib beradi [9; B-324]. U arxeologik
materiallar asosida tarixiy jarayonlarni yoritish masalalariga e’tiborni qaratadi. Arxeologik
manbalar asosida madaniy taraqqiyot va ijtimoiy turmush tarzini ochib beradi. A.V.Vinogradov
tabiiy sharoit, landshaft, hayvonot va o‘simlik qoldiglarini o‘rganish orqali neolit davri
odamlarining turmush tarzini rekonstruksiya gilishda muhim ahamiyatga ega ekanligini
ko‘rsatib beradi. Bunda paleozoologiya, paleobotanika fanlari tadqiqotlaridan foydalanish
muhimligini ko‘rsatadi. XX asrning 50-yillarida Xorazm arxeologik ekspeditsiyasi Janubiy

Orolbo‘yi hududlarining o‘zlashtirilishi o‘rganish orqali hududning paleogidrografiya va
paleoekologiya rekonstruksiyasi mavzulariga oid muhim ilmiy ma’lumotlar fanga tatbiq etildi.
Ya. G“Gulomov va B.V.Andrianovning ilmiy tadqiqotlarida qadimgi Xorazmning sug‘orish
tizimining shakllanishi va rivojlanishi masalalarini o‘rganish orqali ular nazariy jihatdan qayta
tiklangan [10; B-2]. M.G.Vorob’eva Xorazmning antik davrga oid terrakotalari, ostadonlari va
suvdonlardagi bo‘rtma tasvirlarni tadqiq qilish orqali qadimgi xorazmliklarning diniy e’tiqodi
bilan bog'liq bo‘lgan jihatlarni rekonstruksiya qilishga muvaffaq bo‘lgan [11; B-45-220].

NATIJALAR

Izlanishlar natijasida S.P.Tolstov O‘zbekiston hududidagi neolit davriga oid noyob
topilmani ochib o‘rgangan. O‘rganilgan manzilgoh O‘zbekiston tarixining neolit davri
ma’lumotlarini yanada boyitgan. 1939-yilda Yonbosh qal’adan 1.5 km janubda Xorazm
hududidan neolit davriga oid ilk manzilgoh topib o‘rganildi. Yonbosh-4 deb nom olgan ushbu
manzilgoh Moskva Davlat Universiteti talabalari A.Ya.Abramovich va N.N.Vakturskayalar
tomonidan aniqlangan [12, B-59]. Yonbosh-4 manzilgohining rekonstruksiyasida
tadqiqotchilar S.P.Tolstov ilgari surgan xulosaga tayanishgan. [13, B-37] Turarjoyning
rekonstruksiya ishida kompyuter dasturlari orasidan grafika, dizayn, vizual yo‘nalishda
ishlovchi 3Ds Max va Lumion dasturlaridan foydalanildi. Ushbu dasturlar obyektni konstruktiv
holatini yaratishga va uni vizual ko‘rinishga keltirishga yordam beradi. Buning uchun
S.P.Tolstov keltirib o‘tgan rekonstruksiya ishi 3Ds Max dasturiga o‘tkaziladi [14; -C. 74.].

O‘zbekistonda ham so‘ngi yillarda arxeologik yodgorliklarni 3D modellarini kompyuter
texnologiyasi asosida yaratishga alohida e’tibor qaratilmoqda. Masalan, Kampirtepa antik davri
yodgorligi E.V.Rtveladzening tadqiqotlari asosida qayta tiklandi hamda 2019-yil avgust oyida
“O‘zbekiston - yo'llar va sivilizatsiyalar chorrahasi: imperiya, din, madaniyat” madaniy meros
haftaligi doirasida keng jamoatchilikka namoyish etildi. Shuningdek, Timur Nurulin tomonidan
miloddan avvalgi IX-VIII asrlar-milodiy VI asrlarga oid gadimiy shahar xarobasi hisoblangan
Yerqo‘rg'on qadimiy manzilgohi (15; B-27-38.) va V-XIII asrlarga oid yodgorlik Sug‘d
me’'morchiligiga oid Oqtepa Yunusobod qal’asining (16; B-24-31) virtual 3D modeli
tayyorlangan. Xorazm tarixini yoritishda 3D dasturlar yordamida 3D modellashtirish ishi ayrim
yodgorliklar misolida amalga oshirilgan. Chunonchi, Do‘schanov Sherzod tomonidan Shovot
tumanidagi Kat qal’a yodgorligi 3D modeli yaratilgan (17; b. 255). Qoraqalpog‘iston hududida
joylashgan miloddan avvalgi IV-III asrlarda barpo etilgan gadimiy Aqchaxon gal’a (Aqcha-xon
qal’a)ni o‘rgangan arxeologlardan biri Michele Minardi “Qadimgi Xorazm bo‘yicha Qoraqalpoq-
Avstraliya Ekspeditsiyasi”da (KAE, 2010-yildan) olib borgan tadqiqotlari davomida gal’aning
virtual ko‘rinishdagi 3D modelini yaratgan [18; B-82-83-b]. Urganch davlat universiteti
tadqgiqotchisi X.0.Matkarimov “Xorazm vohasida arxeologik tadqiqotlar tarixi (qadimgi davrga
oid tarixiy rekonstruksiya muammolari)” mavzusida tarix fanlari bo‘yicha falsafa doktori (PhD)
[19] dissertatsiyasini himoya qilganlar.

XULOSA

Xorazm hududidagi gqadimiy qal’alarni 3D modellashtirish orqali qayta yaratish va
ragamli formatda saqlab qolish — nafagat madaniy yodgorliklarni asrashning innovatsion yo‘li,
balki ularni global migyosda tanitish, ilmiy tadqiqotlarni yangi bosqichga olib chigish hamda
yosh avlodga tarixni sezgirlik bilan anglatishning ham samarali vositasidir. 3D modellashtirish
— bu oddiy chizmalar yoki tasvirlar emas, balki vaqt o‘qida yo‘qolib ketgan bir butun tarixiy
manzaraning ilmiy asoslangan qayta qurilishidir. Bu jarayon orqali biz nafagat inshootlarning

tashqi ko‘rinishini, balki ularning ichki tuzilmasi, funksional vazifalari va tarixiy davrlar
bo'yicha o‘zgarishlarini ham virtual muhitda aks ettira olamiz. Bu esa, tarixiy tahlilni
chuqurlashtiradi, madaniyatlararo solishtirma tadqiqotlar olib borish imkonini beradi va
turistik infratuzilmani ham rivojlantiradi.Xorazm gal’alari — bu shunchaki devorlar yoki
g'ishtdan iborat obyektlar emas. Ular ming yillik tajriba, siyosiy kuch, madaniy qadriyat va
inson tafakkurining mahsulidir. Ularni saglab qolish — bu tarixni saqlab qolishdir. Zamonaviy
texnologiyalar esa bu tarixni nafaqat saqlash, balki uni har tomonlama anglashga, jonlantirishga
va kelajak avlodga chuqurroq yetkazishga xizmat qiluvchi vositadir. Shunday ekan, Xorazm
hududidagi tarixiy qal’alarni 3D modellashtirish orqali rekonstruksiya qilish — bu shunchaki
texnik loyiha emas, bu tarix bilan muloqotga kirishish, milliy o‘zlikni anglash va uni XXI asr
tamadduni bilan uyg‘unlashtirishga qaratilgan muhim ahamiyatga ega madaniy-ma’naviy
harakatdir.

